
7. oktober 2025 

 

Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara. 

Naalakkersuisunut apeqqutit: 

1. Apeqqut 2025/157-mi kisitsisit takoreerlugit, Naalakkersuisut suli isumaqarpat 
kommunit akornanni naligiinnginneq ilumut piunngitsoq? 
 

2. Inuttussuseq aallaavigalugu Kommune Kujalleq, Kommuneqarfik Sermersuumut 
sanilliullugu 76 %-inik 65-it sinnerlugit ukiulinnik innuttaqarnerunera Naalakkersuisut 
qanoq isumaqarfigaat? 

 
3. Kommunit, Kommuneqarfik Sermersuup avataaniittut ukiut amerlanngitsut 

qaangiuppata, inuusuttunit aammalu ilinniarsimasunit 
najugaqarfigineqarunnaarsimanissaat Naalakkersuisut ernumanartutut isiginngilaat? 

 
4. Kommuneqarfik Sermersuup saniatigut kommunit allat inuusuttunit aammalu 

ilinniagaqarsimasunit siunissami suli najugaqarfigineqarsinnaajuaannarnissaat 
Naalakkersuisut qanoq qulakkeerniarpaat? 

 
5. Kommuneqarfik Sermersuup saniatigut kommunit allat aamma aningaasarsiornikkut 

ineriartornermut peqataanissaat Naalakkersuisut qanoq qulakkeerniarpaat? 

(Inatsisartunut ilaasortaq Anders Olsen, Siumut) 

Tunngavilersuut: 

Apeqqummi 2025/157-mi takuneqarsinnaavoq ingerlatseqatigiiffiit, iluanaarutisianillu 
akileraarutiniit Kommuneqarfik Sermersooq piffissami 2020-2024 katillugit 795,63 mio. kr.-nik 
isertitaqarsimasoq, Kommune Kujallerlu piffissami tassani taamaallaat 14,41 mio. kr.-nik 
isertitaqarsimasoq. Nikingassut 781,22 mio. kr.! 
 
Piffissami tassani aamma takuneqarsinnaavoq ingerlatsinermi angusat qanoq nikingatiginerat. 
Tassami Kommuneqarfik Sermersuumi ingerlatsinermi angusaqarsimapput 1,9 mia. kr.,  Kommuni 
Kujallermi taamaallaat 71 mio. kr. Nikingassut 1,841 mia. kr.! Kommunit inuttunerusut 
isertitaqarnerusarnerat soorunami nalinginnaasuuvoq. Kisianni isertitaniit qanoq annertutigisut 
nutaaliornermut sanaartornermullu procentinngorlugu Kommuneqarfik Sermersuup aningaasat 
atorsinnaasai kommuninit allaniit qanoq annertutiginerunersut aamma erseqqissumik 

takuneqarsinnaavoq. Tassami Kommuneqarfik Sermersuup isertitaminiit 16 % missaat 
sanaartornermut atussallugit akissaqartippai, kommunit sinnerisa taamaallaat 2,1 % - 10,5 % 
akornganni sanaartornermut atorsinnaagaat. 
 
Taamaattumik kommunit akornanni nikinganeq kisitsisitigut erseqqilluinnartumik tamanit 
takuneqarsinnaasoq nassuerutiginaveersaarneqarsinnaanngilaq. Tassami kommunit allat 
aningaasarsiornikkut ammut ingerlanerat, inuusuttortaarukkiartornerallu isumaqarpunga 
alianartuusoq. Taamaattumik kommunit sinneri ineriartornermut aamma peqataanissaannik, 
inuusuttortaqartuaannarnissaannillu neriuummik tunineqartariaqaraluarput.        

Apeqqutigineqartut ullut suliffiusut qulit iluanni akeqquneqarput. 

 


